
Euskadik 7.000 km² 
baino gehiagoko azalera 
du eta 2 milioi 
biztanletik gora.
Euskadi estrategikoki 
kokatuta dago Europako 
ardatz atlantikoan.

Azalera:  7.235 km2

Biztanleria:  2.199.711

Biztanleria-dentsitatea:  301 bizt./km2

Udalerri kopurua:  251

Hizkuntza ofizialak:  euskara eta gaztelania 

Goi-mailako hezkuntza duen biztanleria aktiboa:  %35  

Per capita BPGa:  33.896€

Urteko batez besteko tenperatura:  14ºC.

1936ko urriaren 
1ean Euskadiko 
lehen autonomia 
estatutua onartu 
zen, eta foruak edo 
eskubide 
historikoak 
berreskuratu ziren.

Lehenengo Eusko 
Jaurlaritzarekin eta 
lehen 
Lehendakariarekin, 
José Antonio 
Agirrerekin, hasi zen 
euskal 
autogobernuaren 
instituzionalizazioa.

1979an, Euskadik 
autogobernurako 

gaitasuna berreskuratu 
zuen, Gernikako 

Estatutua onartuta.

Diktadura garaian, 
Euskadik 
erbestean eutsi 
zion Gobernuari.

1936 1936 1939 1979

Euskadik berezko 
historia, kultura eta 
hizkuntza ditu.

HISTORIA



Euskadik sistema autonomiko 
propioa du, munduan bakarra: 
Ekonomia Ituna Euskadi eta 
Espainiako estatuaren arteko 
zerga-arloko aldebiko harremanaren 
elementua da, eta Europako erakundeen 
onespena du.

Euskal gizarteak hazkunde ekonomikoa eta kohesio soziala 
garatu eta horietan aurrera egin dezan ahalbidetzen du. 
Horren aplikazioak autonomia ekonomikoa ematen dio EAEri, 
baita ogasun publiko baten baliabideak ere, zergen 
bilketaren bidez.

ZERGA-SISTEMA 
PROPIOA

Gure kultura eta hizkuntza, 
euskara, giltzarri dira iragana 
ulertzeko eta sormenetik eta 
lankidetzatik eraikitzen dugun 
etorkizunerantz proiektatzeko. 
Euskara bizirik dagoen Europako 
hizkuntzarik zaharrena da. Bere 
jatorria misterio bat da oraindik: 
ez dakigu nondik datorren eta ez 
du beste hizkuntzekiko zuzeneko 
ahaidetasunik. Mendeetan zehar 
iraun du bizirik, eta, horrekin 
batera, euskaldunek berezko 
kultura aberatsa mantendu dute. 
Gainera, presentzia handia du 
hezkuntzan, kulturan, gizartean 
eta arlo digitalean.

EUSKARA, JATORRI 
EZEZAGUNEKO 
HIZKUNTZA 
ZAHARRA

Hizkuntza-eta 
kultura-aniztasuna 

Europako balio 
nagusietako bat 

da, eta nork bere 
berezitasunetik 
abiatuta egiten 

diogu ekarpena 
horri.

EUSKO 
LEGEBILTZARRA
Herri-ordezkaritzako 
organo gorena. 
Ganbera bakarrekoa 
da, eta Lurralde 
Historiko bakoitzak 25 
legebiltzarkideko 
ordezkaritza du 
Lurralde Historiko 
bakoitzeko, biztanleria 
edozein dela ere.

Hezkuntza, industria, kultura, 
osasuna, segurtasuna eta 
gizarte-zerbitzuak bezalako 
politiketan autonomia handia 
duten Legebiltzarra eta 
Gobernua ditu Euskadik. Horien 
guztien kudeaketari esker, Euskadik 
giza garapen jasangarriaren indize 
altuak lortu ditu.

Euskadik hiru lurralde ditu: Araba, 
Bizkaia eta Gipuzkoa. Horietako 
bakoitzaren erakunde-arkitektura 
Foru-Aldundi izeneko organo 
betearazleetan eta Batzar Nagusi 
izeneko legegintza-ganberetan 
oinarritzen da. Foru-Aldundiek 
eskuduntza eta eskumen oso 
zabalak dituzte Eusko 
Jaurlaritzarekiko.

ARKITEKTURA 
INSTITUZIONALA 
(XV. mendean 
sortua)

1979ko Euskal Herriaren 
Autonomia Estatutuak 
erakunde-arau bat ezarri zuen 
Euskadik, bere nazionalitate 
izaeraren adierazpide gisa, eta, 
hala, bere autogobernua 
eskuratu eta Espainiaren 
barruan autonomia-erkidego 
bat eratu zuen. Estatutu hori 
hiru euskal probintzien 
foru-araubidearen eguneratzea 
izan da, Espainiako 
Konstituzioaren esparruan.

Euskadiren 
eskumen propio 
guztiak 
zehazten ditu.

AUTONOMIA-
ESTATUTUA



IPARRALDEKO 
MANKOMUNITATEAK

Elkar ulertzeko memoranduma 
2019ko urrian sinatu zuten Eusko 
Jaurlaritzak eta Communauté 
d'Agglomération du Pays Basque 
erakundeak, eta Ipar Euskal 
Herriarekiko lankidetzan sakontzeko 
eta jauzi kualitatibo bat ahalbidetzeko 
lan-esparrua da.

Europa
MUNDURA IREKIAK

Eusko Jaurlaritzaren Kanpo 
Harremanek Euskadi posizionatzen 
dute eta euskal interesak sustatzen 
dituzte munduan,  Euskadi Basque 
Country estrategiaren bidez.
Eusko Jaurlaritzak Basque Trade & 
Investment erakundearen 
ordezkaritzak eta 
merkataritza-agentziak ditu.

Munduari irekita
KANPO HARREMANAK 

Kontsulatuak EAEn:  50.

Eusko Jaurlaritzak sinatutako nazioarteko 
akordioak: 471 (30 aldeaniztun eta 
441 aldebiko).

Eusko Jaurlaritzaren partaidetza duten 
nazioarteko sareak: 122 (Europako 79, 
eta nazioarteko 43).

Euskara eta euskal kultura katedrak eta 
irakurleak munduan:  36.

EUSKADI

Eusko Jaurlaritzaren
ordezkaritzak:  
Mexikon, AEBn (New Yorken), 
Argentinan (Buenos Airesen), Txilen 
(Santiagon), Kolonbian (Bogotan), 
Belgikan (Bruselan), Madrilen.

Basque Trade & Investment (BT&I) 
merkataritza-sarea:  egoitza 16 
herrialdetan eta aditu 
kolaboratzaileen sarea 70 herrialde 
baino gehiagotan.

Euskal diaspora munduan:  Euskal 
Etxeen sarea (pribatuak): 191.

ESKUALDEETAKO KOMITEA 
(Maastrichteko tratatua, 1992)

EBko eskualde eta udalerri guztiak 
ordezkatzen dituen batzar politikoa 
da, eta kontsulta-eginkizuna du 
Europako erabakitze-prozesuan. 
Gaur egun, 329 kide titular eta 
beste horrenbeste ordezko ditu, 
EBko 27 estatu kideetakoak. 
Euskadiko kide titularra 
Lehendakaria da, eta ordezkoa, 
Eusko Jaurlaritzako Kanpo 
Harremanetarako idazkari nagusia.



EUSKADI 2030 Agenda:  Euskadi 
aitzindaria izan da Nazio Batuen 
Garapen Jasangarrirako 2030 Agenda 
ezartzen, estatuz azpiko mailan.

ELKARTASUNA:  Euskadiko 
Garapenerako Lankidetzaren parte 
dira pobreziaren aurkako borrokan, 
giza garapenaren sustapenean, 
genero-ekitatean eta hondamendi- eta 
gatazka-testuinguruetan ekintza 
humanitarioan laguntzea .

KONPROMISOAK

GARDENTASUNA:  
Euskadi, 2018tik, "Local 
Program"-en aitzindari diren 20 
tokiko gobernuetako bat da (gaur 
egun, OGPren esparruan). 
Gobernu Irekirako Aliantzaren 
barruan dago, eta 80 herrialde 
baino gehiago eta 100 tokiko 
gobernu baino gehiago biltzen 
ditu, irekitasun, gardentasun, 
parte-hartze eta kontu-emate 
politiken balioak zabaltzeko eta 
esperientzia onenak partekatzeko.

ARKU ATLANTIKOKO BATZORDEA

Euskadi da batzordeburua 2022ra arte. 
Lehendakaria, Arku Atlantikoaren 
Batzordeko lehendakari gisa, Itsas 
Eskualde Periferikoen Konferentziako 
Bureau Politikoko kide da. Konferentzia 
hori 200 milioi pertsona ordezkatzen 
dituen eskualde erakundea da, think 
tank eta lobby gisa lan egiten duena. 
Europako lurraldearen garapen 
orekatua du helburu.

"AKITANIA BERRIA-EUSKADI-
NAFARROA EUROESKUALDEA" 
LLET

"Akitania Euskadi Euroeskualdea" 
Lurralde Lankidetzarako Europako Taldea 
2011n sortu zen. 2017ko urtarrilean, 
Nafarroako Foru Erkidegoa LLETren 
parte izatera pasa zen, "Akitania 
Berria-Euskadi-Nafarroa Euroeskualdea" 
deituz. Euroeskualdearen lurralde osoan 
garapen ekonomiko, sozial eta 
kulturalari lagunduko dioten ekintzak 
gauzatzea du helburu; horretarako, 
mugaz gaindiko lankidetza erraztu eta 
sustatuko du kideen artean, Europar 
Batasunaren barruan ekonomia- eta 
lurralde-kohesioa indartzeko 
helburuarekin.

Goteborgeko Unibertsitateak 
egindako "Gobernuaren Kalitatearen 
Europako Indizearen" (EQI) buru da 
Euskadi-Basque Country.
Indize honek botere publikoaren 
jarduneko gobernu-kalitatea neurtzen 
du, erreferentzia gisa 17 adierazle 
hartuta, hiru kontzeptutan 
multzokatuta: inpartzialtasuna, 
ustelkeria eta kalitatea. 

Eusko Jaurlaritzak aktiboki parte hartzen 
du nazioarteko sareetan, hala nola:

ESKUALDE BATUEN ERAKUNDEA 
(ORU/FOGAR):  estatuz azpiko erakundeen 
ahotsa nazioarteko erakundeen aurrean 
entzunaraztea du helburu, 
gobernantza-arau berriak sortzen 
laguntzea eta estatuz azpiko gobernuen 
arteko lankidetza sustatzea mundu 
mailan.

REGIONS4: Euskadi 2024ra arte buru dela, 
nazioarteko estatuz azpiko erakundeen 
ahotsa da, eta nazioarteko erakundeen 
aurrean negoziazioak eta ekimenak 
sustatzen ditu garapen iraunkorraren, 
klima-aldaketaren eta biodibertsitatearen 
inguruan.

EUSKAL KOMUNITATE GLOBALA: 
Euskadi herri migratzailea izan da eta da. 
Horren erakusgarri da 25 herrialdetan 
Eusko Jaurlaritzarekin lotura estua duen 
Euskal Etxeen sare zabala, benetako 
Euskal Erkidego Globala eratzen duena.

Irekiak
Nazioartera

       16 

1979
Gernikako 
Estatututa.

25 
legebiltzarkide 

Lurralde Historiko 
bakoitzeko.

Europan bizirik dagoen 
hizkuntzarik zaharrena

OGP OPEN 

GOVERNMENT 
PARTNERSHIP: 

Euskadi lehen 20 gobernu 
aitzindarien artean.

